
ՆԱԽԱԳԻԾ           
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
N ______ Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ 
ՄԱՅԻՍԻ 25-Ի  N 692-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ  
 Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2005 թվականի մայիսի 25-ի «Հեռակա, ինչպես նաև հեռավար (դիստանցիոն) ձևերով ուսուցում չթույլատրվող բարձրագույն կրթության մասնագիտությունների ցանկերը հաստատելու մասին” N 692-Ն որոշման N 1 հավելվածի «Հեռակա ձևով ուսուցում չթույլատրվող բարձրագույն կրթության մասնագիտությունների ցանկից» հանել “070100-Երաժշտական արվեստ” տողը:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀՀ կրթության և գիտության նախարար Արմեն Աշոտյան
	Հիմնավորում
«Հայաստանի Հանրապետության կառավարության 2005 թվականի մայիսի 25-ի N 692-Ն որոշման մեջ փոփոխություն կատարելու մասին”  ՀՀ  կառավարության որոշման  նախագծի 

	1.
	Անհրաժեշտությունը. 

	
	ՀՀ կառավարության 2011 թվականի հունվարի 13-ի N111–Ն որոշմամբ հաստատված «ՀՀ կառավարության 2011թվականի գործունեության միջոցառումների ծրագրում» զարգացման հիմնական ռեսուրս  են հանդիսանում կրթությունը և մշակույթը: Ելնելով կրթության համակարգում ընթացող ներկա բարեփոխումներից` անհրաժեշտություն է առաջացել ՀՀ կառավարության 2005 թվականի մայիսի 25-ի N 692-Ն որոշման հավելված 1-ի «Հեռակա ձևով ուսուցում չթույլատրվող բարձրագույն կրթության մասնագիտությունների ցանկից»  հանել 7-րդ` “070100” Երաժշտական արվեստ” տողը:

	2.
	Ընթացիկ իրավիճակը և խնդիրները.

	
	Հանրապետության բոլոր մարզերում մեծ թիվ են կազմում միջնակարգ, միջին մասնագիտական կրթությամբ երաժիշտները, արվեստի և երաժշտական դպրոցների ուսուցիչները, որոնք ցանկություն ունեն ստանալու երաժշտական բարձրագույն կրթություն` հեռակա ուսուցմամբ: 070100-երաժշտական արվեստ” մասնագիտությամբ հեռակա ուսուցում կազմակերպելը կնպաստի “Գործիքային կատարողականություն (դաշնամուր, լարային, փողային և հարվածային, ժողովրդական գործիքներ), ”Վոկալ արվեստ (ակադեմիական ժողովրդական երգեցողություն)”, “Դիրիժորություն (ակադեմիական երգչախմբի)”  մասնագիտությամբ մասնագետների պատրաստմանը, որոնք որակյալ մասնագետներով կհամալրեն ինչպես Երևան քաղաքի և հանրապետության բոլոր մարզերի, այնպես էլ Ջավախքի, Արցախի երաժշտական կրթօջախները և հանրակրթական դպրոցները: 

	3.
	Տվյալ բնագավառում իրականացվող քաղաքականությունը. 

	
	Գործող քաղաքականության փոփոխություն չի նախատեսվում: Իրականացվող քաղաքականությունը` խրախուսել երաժշտական ոլորտում կրթական բարեփոխումների  իրականացմանը:

	4.
	Կարգավորման նպատակը և բնույթը.

	
	Բարձրագույն կրթությամբ  երաժշտական կադրերի պատրաստում` առանց ընտանիքներից և աշխատանքից հեռանալու:

	5.
	Նախագծի մշակման գործընթացում ներգրավված ինստիտուտները և անձիք. 

	
	Երևանի Կոմիտասի անվան պետական կոնսերվատորիա, Երևանի Կոմիտասի անվան պետական կոնսերվատորիայի Գյումրու մասնաճյուղ, ՀՀ կրթության և գիտության նախարարություն:

	6.
	Ակնկալվող արդյունքը.

	
	Բարձրագույն կրթության համակարգում հեռակա ուսուցմամբ երաժշտական կադրերի պատրաստում, որոնք կհամալրեն ինչպես Հայաստանի Հանրապետության, Ջավախքի և Արցախի  երաժշտական կրթօջախները, այնպես էլ հանրակրթական ուսումնական հաստատությունները :



Արմեն Աշոտյան
	Տեղեկանք
“Հայաստանի Հանրապետության կառավարության 2005 թվականի մայիսի 25-ի N 692-Ն որոշման մեջ փոփոխություն կատարելու մասին” ՀՀ կառավարության որոշման նախագծի ընդունման առնչությամբ պետական կամ տեղական ինքնակառավարման բյուջեների վրա ազդեցության մասին

	Որոշման ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումներ չեն սպասվում:


	Տեղեկանք
“Հայաստանի Հանրապետության կառավարության 2005 թվականի մայիսի 25-ի N 692-Ն որոշման մեջ փոփոխություն կատարելու մասին”  ՀՀ  կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	1
	ՀՀ կառավարության որոշման նախագծի մասին ընդունման առնչությամբ այլ իրավական ակտերում փոփոխությունների և/կամ լրացումների անհրաժեշտությունը բացակայում է:

	2
	ՀՀ կառավարության որոշման նախագիծը չի հակասում միջազգային պայմանագրերով ստանձնած պարտավորություններին:  


Տեղեկանք
Նախագծի վերաբերյալ ստացված դիտողությունների և առաջարկությունների
վերաբերյալ

	Առարկության, առաջարկության հեղինակը, գրության
ստացման ամսաթիվը, գրության համարը
	Առարկության, առաջարկության բովանդակությունը
	Եզրակացու-թյուն
	Կատարված փոփոխու-

թյունը

	1
	2
	3
	4

	ՀՀ էկոնոմիկայի նախարարություն`

11.04.2011թ.  հմ.01/16.1/1964-11  գրություն
	Առարկություն չունի 
	-
	-

	ՀՀ ֆինանսների նախարարություն`

12.04.2011թ. հմ.1/4.3-2/77378-11 գրություն

	Առարկություն չունի
	-
	-

	ՀՀ արդարադատության նախարարություն` 27.04.2011թ. հմ. 2478-11 գրություն
	Առարկություն չունի
	-
	-

























































































































































